
ԳՆԱՌԱՋԱՐԿԻ ՀՐԱՎԵՐ 
ԳՆԱՆՇՄԱՆ ՀԱՐՑՄԱՄԲ

ՇԻՆԱՐԱՐԱԿԱՆ ԱՇԽԱՏԱՆՔՆԵՐԻ ՁԵՌՔԲԵՐՈՒՄ

Ծրագրի անվանումը՝ «Առևտրի խթանում և որակի ենթակառուցվածք»-ի ծրագիր 
Ֆինանսավորման աղբյուրը՝ «Առևտրի խթանում և որակի ենթակառուցվածք»-ի ծրագիր /ԱԽՈԵ/, վարկ` թիվ 8390-AM
Պայմանագրի անվանումը՝ «Ինժեներական քաղաք»-ի կայանատեղիի կառուցում և տարածքի բարեկարգում
Փաթեթ` թիվ TPQI-W-2.3.1.1/3 
Հրավերքի տրամադրման ամսաթիվ՝ 22 հունվարի, 2024
Հարգելի Կապալառու, 
1. Այս հրավերով «Ձեռնարկությունների ինկուբատոր» հիմնադրամը և ՀՀ վարչապետի աշխատակազմը, որոնք համատեղ հանդես են գալիս որպես Պատվիրատու (այսուհետև՝ Պատվիրատու), հրավիրում են  Ձեզ ներկայացնելու հետևյալ աշխատանքների համար Ձեր Գնառաջարկը. «Ինժեներական քաղաք»-ի կայանատեղիի կառուցում և տարածքի բարեկարգում:
2. Գնառաջարկի նախապատրաստմանն աջակցելու նպատակով սույն հրավերի առանձին բաժիններում կցվում են անհրաժեշտ մասնագրերը և գծագրերը, աշխատանքների ծավալաթերթը և գնառաջարկի ներկայացման և պայմանագրի նախագծի ձևաչափերը: 

Գնառաջարկի ձևով Ձեր Գնառաջարկի և գնանշված Աշխատանքների Ծավալաթերթի բնօրինակների սկանավորված տարբերակները Դուք պետք է ներկայացնեք էլեկտրոնային տարբերակով ARMEPS (www.armeps.am կայքի) էլեկտրոնային համակարգի միջոցով: 
Ի լրումն Ծավալաթերթի բնօրինակի սկանավորված տարբերակի՝ պետք է ներկայացվի ծավալաթերթի Excel տարբերակը: Սկանավորված և էլեկտրոնային տարբերակների միջև տարբերությունների դեպքում սկանավորված տարբերակը կգերակայի:

3. Դուք պետք է բավարարեք ստորև բերված փորձառության և որակավորման չափանիշներին և որպես վկայություն ներկայացնեք փաստաթղթային հիմնավորումներ: Կապալառուն պետք է ունենա.
· Առնվազն 3 տարվա փորձ շինարարության ոլորտում (պետք է ներկայացնեք իրականացրած պայմանագրերի ցանկը ըստ տարիների՝ նշելով աշխատանքների նկարագրությունը, ծավալը, գումարը և Պատվիրատուին):

· Վերջին վեց (6) տարիների (2018-2023թթ.) ընթացքում որպես գլխավոր կապալառու նվազագույնը մեկ հաջողությամբ իրականացրած պայմանագիր նմանատիպ բնույթի և բարդության: Այս պահանջին համապատասխանելու համար, այդ աշխատանքները պետք է ավարտված լինեն առնվազն 80%-ով (պետք է ներկայացնեք պայմանագրի սկանավորված տարբերակը, ընդունված կատարողական ակտերը, ավարտական և/կամ ըստ էության ավարտված շինարարության վկայագիրը):
· Վերջին երեք (3) տարիների (2020-2022թթ.) ընթացքում շինարարության միջին տարեկան շրջանառությունը պետք է կազմի այս պայմանագրի համար Կապալառուի կողմից ներկայացված գնառաջարկի արժեքի առնվազն կրկնապատիկը (պետք է ներկայացնեք նշված տարիների համար ֆինանսական կարգավիճակի վերաբերյալ պետական մարմնի կողմից ընդունված հաշվետվություններ՝ շահութահարկի կամ ԱԱՀ-ի հաշվարկի հաշվետվությունները):

· ՀՀ Քաղաքաշինության կոմիտեի կողմից հաստատված ՀՀ Քաղաքաշինության բնագավառում «Շինարարության իրականացում» գործունեության տեսակի վավեր լիցենզիա՝ «Բնակելի, հասարակակն և արտադրական» և «Տրանսպորտային» ոլորտի ներդիրներով (առկա լիցենզիաների ներկայացումը հանդիսանում է Պայմանագրի շնորհման նախապայման):  

Պահանջվող բոլոր ստորագրված բնօրինակ փաստաթղթերի սկանավորված փաստաթղթերը պետք է ներկայացվեն ARMEPS էլեկտրոնային գնումների համակարգի միջոցով:
4. Յուրաքանչյուր հայտատու պետք է ներկայացնի միայն մեկ Գնառաջարկ: Բոլոր Գնառաջարկները, որոնք ներկայացվել են սույն կանոնի խախտմամբ, կմերժվեն: 
5. Գնառաջարկները գնահատելիս Պատվիրատուն յուրաքանչյուր Գնառաջարկի համար կորոշի գնահատված գինը` ճշգրտելով Գնառաջարկը ցանկացած թվաբանական սխալի համար ուղղումներ կատարելով հետևյալ կերպ՝
(ա) եթե առկա է հակասություն գումարների թվային և բառային արտահայտությունների միջև, ապա գերակայում է գումարի բառային տարբերակը, 

(բ) եթե առկա է անհամապատասխանություն միավոր գնի և այդ միավոր գնի ու քանակի բազմապատկումից ստացված տողի ընդհանուր գումարի միջև, ապա գերակայում է նշված միավոր գինը, 

(գ) եթե Կապալառուն հրաժարվում է ընդունել արված ուղումները, ապա իր Գնառաջարկը մերժվում է: 
6.
Ձեր Գնառաջարկը պետք է վավեր լինի Գնառաջարկի Հրավերի 11-րդ կետում նշված գնառաջարկի ներկայացման վերջնաժամկետից հետո քառասունհինգ (45) օր:  
7.
Հայերեն լեզվով Ձեր Գնառաջարկը պետք է ներկայացվի բոլոր աշխատանքների համար և հիմնված լինի Ծավալաթերթում նշված միավորի և ընդամենը գնի վրա, և միավորի գինը պետք է լինի ֆիքսված գին պայմանագրի գործունեության ողջ ընթացքի համար: Առաջարկված գների և վճարումների արժույթը պետք է լինի հայկական դրամը՝ ՀՀ դրամը: Գնառաջարկը պետք է ներառի բոլոր տուրքերը, տեղական հարկերը և այլ գանձումները, որոնք ենթակա են Կապալառուի կողմից վճարման՝  տեղական օրենքներին համապատասխան: 
8.
Պատվիրատուն պայմանագիր կշնորհի այն Հայտատուին, որի Գնառաջարկը կհամարվի սույն Գնառաջարկի հրավերի պահանջներին էականորեն համապատասխանող, և ով առաջարկել է ամենացածր գնահատված գինը և պահանջվող աշխատանքը բավարար կերպով կատարելու համար ունի համապատասխան որակավորում սույն հրավերի 3-րդ կետում նշված պահանջների համաձայն: 
Որպես պայմանագրի ստորագրման նախապայման Պատվիրատուի կողմից պայմանագրի շնորհման ծանուցումը ստանալուց հետո տաս (10) օրվա ընթացքում հաղթող ճանաչված Հայտատուն պարտավոր է ներկայացնել ՀՀ Քաղաքաշինության  կոմիտեի կողմից հաստատված ՀՀ Քաղաքաշինության բնագավառում շինարարության իրականացման վավեր լիցենզիա, ըստ հետևյալ ոլորտների՝ բնակելի, հասարակական և արտադրական և տրանսպորտային: Լիցենզիա/երը չներկայացնելը բավարար հիմք կհանդիսանա շնորհումը չեղյալ հայտարարելու համար։ 
9. Պայմանագիրը կկարգավորվի կից ներկայացված Պայմանագրի նախագծի դրույթներով և պայմաններով: 

10. Ստուգումներ և աուդիտ 

10.1 Կապալառուն պետք է կատարի Ծրագրի ղեկավարի բոլոր հրահանգները, որոնք համապատասխանում են այն երկրի գործող օրենսդրությանը, որտեղ գտնվում է շինհրապարակը:
10.2 Կապալառուն պետք է թույլ տա և պետք է հրահանգի իր ենթակապալառուին թույլ տալու Բանկին կամ Բանկի կողմից նշանակված անձանց կամ աուդիտորներին ստուգել և/կամ աուդիտի ենթարկել իրենց հաշիվները, գրանցումները և այլ փաստաթղթերը` կապված Գնառաջարկի ներկայացման հետ՝ ապահովելու ծառայությունների մատուցումը և Պայմանագրի կատարումը: Սույն պարտավորության ցանկացած ձախողում կարող է հանգեցնել գործունեության արգելման, որը ենթակա է պայմանագրի դադարեցման և/կամ Բանկի կողմից պատժամիջոցների կիրառման (այդ թվում` Կապալառուի իրավասության վերաբերյալ որոշում առանց սահմանափակումների)` համաձայն Բանկի կողմից լայնորեն կիրառվող պատժամիջոցների ընթացակարգերի: 

11. Ձեր գնառաջարկը վերոնշյալ համակարգի միջոցով պետք է ներկայացվի մինչև 2024թ. փետրվարի 5-ը, ժամը 15:00: Համակարգի կողմից չեն ընդունվում վերջնաժամկետից ուշ ներկայացված հայտերը: 

Մասնակիցն իրավունք ունի գնառաջարկների ներկայացման վերջնաժամկետը լրանալուց առնվազն հինգ օրացուցային օր առաջ էլեկտրոնային Armeps համակարգի միջոցով պահանջելու հրավերի տեղեկատվություն/պարզաբանում:
Հարգանքով՝

Ստեփան Մարգարյան

ԱԽՈԵ Ծրագրի կառավարիչ

Հեռ.` (+374 10) 515 580, 515 581
ԲԱԺԻՆ  1. Գծագրեր և Մասնագրեր 

«Ինժեներական քաղաք»-ի կայանատեղիի կառուցման և տարածքի բարեկարգման շինարարական աշխատանքների ստորև բերված գծագրերը և մասնագրերը տեղադրված են հետևյալ հղումով. 
https://drive.google.com/drive/folders/1n9QJlOijNhrq9yJzxDTjjc4BG013h2rB?usp=sharing 

Բաժին 2.  Աշխատանքերի Ծավալաթերթ
«Ինժեներական քաղաք»-ի կայանատեղիի կառուցման և տարածքի բարեկարգման շինարարական Աշխատանքների Ծավալաթերթը տեղադրված է հետևյալ հղումով.

https://drive.google.com/drive/folders/1n9QJlOijNhrq9yJzxDTjjc4BG013h2rB?usp=sharing 
Բաժին 3.  Բնապահպանական և սոցիալական կառավարման պլան 
ԱԽՈԵ Ծրագրի Բնապահպանական և սոցիալական կառավարման պլանը տեղադրված է հետևյալ հղումով՝ 
https://drive.google.com/drive/folders/1n9QJlOijNhrq9yJzxDTjjc4BG013h2rB?usp=sharing 

Պայմանագրի ձեվ
Սույն Պայմանագիրը` թիվ -----------, կնքվել է 2024թ. --------------ին` «Ձեռնարկությունների ինկուբատոր» հիմնադրամի (ՀՀ, ք․ Երևան, 0062, Բագրևանդի փողոց 21/1 ՀՀ, ք. Երևան, Կառավարական տուն 3) և ՀՀ վարչապետի աշխատակազմի (ՀՀ, ք. Երևան, 0010, Հանրապետության հրապարակ, Կառավարական տուն 1), որոնք սույն Պայմանագրի շրջանակներում համատեղ հանդես են գալիս որպես Պատվիրատու Հայաստանի Հանրապետության անունից (այսուհետև՝ Պատվիրատու), մի կողմից և -------------------------------------------------------------------------------------------------------------------------------------( այսուհետև՝ Կապալառու) միջև, մյուս կողմից:

ՆԿԱՏԻ ԱՌՆԵԼՈՎ, որ Պատվիրատուն հրավիրել է ներկայացնել առաջարկներ թիվ TPQI-W-2.3.1.1/3 պայմանագրով (այսուհետ՝ Պայմանագիր) նախատեսված «Ինժեներական քաղաք»-ի կայանատեղիի կառուցման և տարածքի բարեկարգման շինարարական աշխատանքները իրականացելու նպատակով, իսկ Կապալառուն ներկայացրել է գնառաջարկ նշված աշխատանքների համար, և Պատվիրատուն ընդունել է Կապալառուի _______-ով թվագրված Գնառաջարկը՝ նշված աշխատանքները իրականացնելու և ավարտին հասցնելու, ինչպես նաև դրանց հետ կապված յուրաքանչյուր թերություն շտկելու համար __________ ՀՀ դրամ գումարով՝ ներառյալ ԱԱՀ (այսուհետ՝ Պայմանագրի գին): 

Սույն Պայմանագիրը կնքվում է հետևյալի մասին`

1. Կապալառուն սույնով համաձայնում է մասնագիտորեն և բարձրակարգ կատարել Կապալառուի Գնառաջարկում ներառված Աշխատանքների Ծավալաթերթում մանրամասն ներկայացված աշխատանքները, որոնք կազմում են սույն պայմանագրի անբաժանելի մասը (Հավելված 1)՝ Պայմանագրի հետևյալ պայմաններին համապատասխան.

ա) պայմանագրի իրականացման ժամանակահատվածում Պատասխանատու շինարարի կողմից ծանուցումը ստանալուց 30 օրվա ընթացքում Կապալառուն պետք է վերացնի բոլոր թերությունները, ինչպես նաև հետագայում առաջացած թերությունները` Թերությունների վերացման ժամանակաշրջանում, 

բ) Պատվիրատուն իրավունք ունի աշխատանքների ոչ պատշաճ կատարման պատճառով լուծել պայմանագիրը Կապալառուին գրավոր ծանուցում ներկայացնելուց 10 օր հետո: Եթե պայմանագրի կատարումը խափանվում է պատերազմի, կամ Պատվիրատուի կամ Կապալառուի վերահոսկողությունից դուրս կատարվող որևէ այլ դեպքի պատճառով, Պատասխանատու շինարարը պետք է  հավաստիացնի, որ պայմանագիրը խափանվել է: Այսպիսի դեպքերում և Պատվիրատուն և Կապալառուն իրավունք ունեն լուծել պայմանագիրը` մյուս կողմին 10 օր առաջ գրավոր ծանուցում ներկայացնելով  և մյուս կողմի նկատմամբ առանց որևէ ֆինանսական միջոց վերադարձնելու պարտավորության,

գ) շինարարական հրապարակում գտնվող բոլոր նյութերը և սարքավորումները, ժամանակավոր շինարարական աշխատանքները պետք է համարվեն Պատվիրատուի սեփականություն, եթե պայմանագիրը լուծվում է Կապալառուի մեղքով,

դ) Կապալառուն բոլոր դեպքերում պետք է հետևի Պատասխանատու շինարարի ցուցումներին,

ե) Կապալառուն պայմանագիրը կնքելուց հետո 7 օրվա ընթացքում պետք է Պատասխանատու շինարարին ներկայացնի ծրագիրը, որտեղ նկարագրված են ընդհանուր մեթոդները և աշխատանքների ավարտման ժամանակացույցը, 

զ) պայմանագրի ավարտման ժամկետը կազմում է 3 (երեք) ամիս պայմանագիրը կնքելուց հետո,

է) աշխատանքների ծավալների փոփոխության դեպքում, պայմանագրով սահմանված միավորի գինը կկիրառվի փոփոխման կարգը պահպանելու համար: Պատասխանատու շինարարի կողմից սահմանված նոր աշխատանքների կատարման համար կվճարվի համատեղ համաձայնեցված գումարը, իսկ Կապալառուի և Պատասխանատու շինարարի միջև ծագած անհամաձայնությունների դեպքում, վերջինս կսահմանի միավորի գինը, որը պարտադիր է Կապալառուի համար, 

ը) պայմանագիրը կարգավորվում է Հայաստանի Հանրապետությունում գործող օրենսդրությամբ, 

թ)  Կապալառուն պատասխանատու է շինհրապարակում կատարվող բոլոր աշխատանքների անվտանգության համար,

ժ) աշխատանքների իրականացման ժամանակ Պատասխանատու շինարար ------------------------- պետք է իրականացնի շիմհրապարակում կատարվող աշխատանքների ստուգումներ և հսկի Կապալառուի կողմից աշխատանքների իրականացման համապատասխանությունը Պայմանագրի նախագծով նախատեսված մասնագրերի, ինչպես նաև ըստ մասնագրերի պահանջվող որակի հետ: Պատասխանատու շինարարը չի ընդունի պահանջվող մասնագրերին ոչ համապատասխան կատարված աշխատանքները, և Կապալառուն պետք է անմիջապես միջոցներ ձեռնարկի վերոհիշյալ (ա) ենթակետին համապատասխան բոլոր թերությունները շտկելու համար: Կապալառուի վճարումը վավերացնելու համար նշանակված Պատասխանատու շինարարը պետք է ստուգի Կապալառուի կողմից ներկայացված հաշվետվությունը կատարված աշխատանքների ծավալների վերաբերյալ և վավերացնի Կապալառուին վճարվելիք գումարը: Կապալառուի հաշվետվությունը պետք է ներառի Պայմանագրով նախատեսված նախկինում վկայագրված կուտակային գումարը և բացառի այն աշխատանքների գումարները, որոնք անցյալում վավերացվել են վճարման համար: 
ի) ցանկացած կողմ կարող է լուծել Պայմանագիրը՝ այդ մասին ծանուցելով 30 օր առաջ  մկուս կողմին, պայմանավորված այնպիսի չնախատեսված իրավիճակով, ինչպիսիք են պատերազմները և անհաղթահարելի ուժի ազդեցությամբ՝ երկրաշարժ, ջրհեղեղ, հրդեհ և այլն: Այդպիսի դեպքերում` վճարումները պետք կատարվեն մինչև Պայմանագրի դադարեցման օրը: 

լ) Կապալառուն պատասխանատու է սույն Պայմանագրից բխող բոլոր հարկերի,  տուրքերի, գանձումների և այլնի համար համաձայն Հայաստանի Հանրապետությունում գործող օրենսդրության: 

խ) Պատվիրատուի և Կապալառուի միջև Պայմանագրից կամ վերջինիս կապակցությամբ  ծագող վեճերը պետք է բարեկամաբար լուծվեն: Այն դեպքում, երբ վեճը չի լուծվում, կողմերից յուրաքանչյուրը կարող է վեճը քննության ներկայացնել դատարանին՝ համաձայն Հայաստանի Հանրապետությունում գործող օրենսդրության:  

ծ) Պատվիրատու հանդիսանում են՝ 

«Ձեռնարկությունների ինկուբատոր» հիմնադրամը, որը պատասխանատու է Աշխատանքների կառավարման, վերահսկողության և ընդունման համար և 
ՀՀ վարչապետի աշխատակազմը, որը պատասխանատու է ավարտված Աշխատանքների համար վճարումներ կատարելու համար և Կանխավաճարի երաշխիքի հետ կապված հարցերի համար: Առանց ԱԱՀ-ի պայմանագրի գնի վճարումը կկատարվի «Առևտրի խթանման և որակի ենթակառուցվածք» թիվ 3890-AM վարկային ծրագրի միջոցներից` Կապալառուի ___________ հաշվին բանկային փոխանցումների միջոցով, ԱԱՀ-ի վճարումը կիրականացվի ՀՀ պետական բյուջեի միջոցների հաշվին:
2. Հաշվի առնելով վերոհիշյալը` Պատվիրատուն համաձայնում է Կապալառուին վճարել Պայմանագրի գինը՝ ________________ (նշել թվերով և տառերով) ՀՀ դրամ գումարի չափով՝ ստորև բերված ձևով և մասնաբաժիններով.
Այս գումարը հաշվարկված է այն տրամաբանությամբ, որ այն ներառում է Կապալառուի բոլոր ծախսերը և շահույթը ինչպես նաև, Կապալառուի ՀՀ օրենսդրությամբ սահմանված բոլոր հարկային պարտավորությունները:
ա)
Պատվիրատուն Կապալառուին կվճարի Պայմանագրի գնի տաս (10) տոկոսի չափով կանխավճար` Կապալառուի կողմից ներկայացված Անվերապահ բանկային երաշխիքի դիմաց, որը կլինի Պատվիրատուի համար ընդունելի բանկի կողմից, ընդունելի ձևով և կանխավճարին հավասար գումարի չափով:
Երաշխիքը պետք է ուժի մեջ լինի մինչև կանխավճարի ամբողջական մարումը: Երաշխիքի գումարը աճողաբար կնվազեցվի Կապալառուի կողմից մարվող գումարներով: 
Կանխավճարը պետք է մարված լինի, երբ Պայմանագրի շրջանակում կատարված և ընդունված աշխատանքները կազմեն Պայմանագրի գնի իննսուն /90/ տոկոսը:
Կապալառուն պետք է օգտագործի կանխավճարն այն նյութերի և մոբիլիզացման ծախսերի վճարման համար, որոնք առանձնահատուկ կերպով անհրաժեշտ են Պայմանագրի կատարման համար: Կապալառուն պետք է ցույց տա, որ կանխավճարն օգտագործվել է այս եղանակով` Պատասխանատու շինարարին տրամադրելով հաշիվ-ապրանքագրերի կամ այլ փաստաթղթերի պատճենները:   

բ)  Պատվիրատուն Կապալառուին վճարում է Պատասխանատու շինարարի կողմից հաստատված Կատարողական ակտերի գումարները՝ յուրաքանչյուր Կատարողոկան ակտի հաստատման օրվանից և հաշիվ-ապրանքագիրը ներկայացնելուց հետո 28 օրվա ընթացքում: Վճարումները ճշգրտվում են` հաշվի առնելով կանխավճարի մարումն ու Պատվիրատուի կողմից կատարվող պահումները: Յուրաքանչյուր վճարումից Պատվիրատուն կկատարի պահում հինգ (5%) տոկոսի չափով՝ մինչև բոլոր աշխատանքների վերջնական ավարտը:  
գ)
Աշխատանքների ավարտից հետո՝ Պատասխանատու շինարարի կողմից գրավոր հաստատման և Ավարտական կատարողական ակտի թողարկման պահից Կապալառուին պետք է վճարվի պահված ընդհանուր գումարի կեսը, իսկ մյուս կեսը կվճարվի Թերությունների վերացման ժամանակաշրջանի ավարտին, երբ Պատասխանատու շինարարը կհավաստի, որ բոլոր այն Թերությունները, որոնց մասին նա ծանուցել է Կապալառուին, վերացվել են մինչև այս շրջանի ավարտը: Կապալառուն կարող է գումարի այդ պահումը փոխարինել ցպահանջ Բանկային երաշխիքով: 
դ)
Պայմանագրի վերջնական գինը հիմնված կլինի փաստացի կատարված աշխատանքների ծավալների վրա: 

ե)
Թերությունների վերացման ժամկետը 12 ամիս է` Պատվիրատուի կողմից ավարտված աշխատանքների ընդունման պահից սկսած: 

3. Ստուգումներ և աուդիտ
3.1 Կապալառուն պետք է կատարի Պատասխանատու շինարարի բոլոր հրահանգները, որոնք համապատասխանում են տվյալ երկրում գործող օրենքներին: 

3.2 Կապալառուն պետք է թույլ տա և պետք է հրահանգի իր ենթակապալառուին թույլ տալու Բանկին կամ Բանկի կողմից նշանակված անձանց կամ աուդիտորներին ստուգել և/կամ աուդիտի ենթարկել իրենց հաշիվները, գրանցումները և այլ փաստաթղթերը` կապված Պայմանագրի կատարման և ծառայությունների մատուցման Գնառաջարկի ներկայացման հետ: Սույն պարտավորության ցանկացած ձախողում կարող է հանգեցնել գործունեության արգելման, որը ենթակա է պայմանագրի լուծման և/կամ Բանկի կողմից պատժամիջոցների կիրառման (այդ թվում` Կապալառուի իրավասության վերաբերյալ որոշում առանց սահմանափակումների)` համաձայն Բանկի կողմից լայնորեն կիրառվող պատժամիջոցների ընթացակարգերի: 

4. Պայմանագրի լուծում

Պատվիրատուն կարող է լուծել Պայմանագիրը սույն Կետի պարբերություններ ա-ից դ-ում նկարագրված ցանկացած իրավիճակի առկայությամբ պայմանավորված՝ այդ մասին Կապալառուին գրավոր տեղեկացնելուց 10 աշխատանքային օր հետո:
(ա) Եթե Կապալառուն չի ձեռնարկում որևէ միջոցառում պայմանագրի շրջանակներում իր պարտականությունների կատարման ժամանակ առաջացած իրավիճակի շտկման ուղղությամբ ծանուցում ստանալուց 7 օրվա ընթացքում կամ Պատվիրատուի կողմից գրավոր հաստատված ցանկացած այլ ժամանակահատվածում: 
(բ)    Եթե Կապալառուն ճանաչվում է անվճարունակ կամ սնանկ: 
(գ)   Եթե Կապալառուն ըստ Պատվիրատուի կամ Բանկի ընդգրկվել է Պայմանագիրը շահելուն ուղղված կամ Պայմանագրի իրականացման նպատակով կաշառակերության, խարդախության, գաղտնի, բռնի կամ արգելվող գործունեության մեջ (համաձայն Բանկի կողմից լայնորեն կիրառվող պատժամիջոցների կիրառման ընթացակարգերի): 
(դ)  Եթե Պատվիրատուն սեփական հայեցողությամբ կամ որևէ այլ պատճառով որոշում է լուծել սույն պայմանագիրը: 

Ի ՎԿԱՅՈՒԹՅՈՒՆ վերը նշվածի, Պայմանագրի կողմերը ստորագրում են սույն Պայմանագիրը Հայաստանի Հանրապետության օրենքների համաձայն՝ նշված ամսաթվով:
	Պատվիրատուի ստորագրությունն ու կնիքը 
ՀԱՄԱՐ ԵՎ ԱՆՈՒՆԻՑ
__________________________________ 

Լիազոր ներկայացուցչի անունը 

	Կապալառուի ստորագրությունն ու կնիքը 
ՀԱՄԱՐ ԵՎ ԱՆՈՒՆԻՑ
__________________________________
Լիազոր ներկայացուցչի անունը 



	ՀԱՄԱՐ ԵՎ ԱՆՈՒՆԻՑ
__________________________________
Լիազոր ներկայացուցչի անունը 


	


Հավելված 1 
«Ինժեներական քաղաք»-ի կայանատեղիի կառուցման և տարածքի բարեկարգման շինարարական Աշխատանքների Ծավալաթերթ 

Բանկի քաղաքականություն` կաշառակերություն և խարդախություն

«Համաշխարհային բանկի փոխառուների կողմից ԶՎՄԲ-ի փոխառությունների և ՄԶԸ-ի վարկերի ու դրամաշնորհների շրջանակներում ապրանքների, աշխատանքների և ոչ խորհրդատվական ծառայություններ գնելու ուղեցույցներ», 2011 թ. հունվար, վերանայված 2014 թ.-ի հուլիսին: 

«Խարդախություն և կաշառակերություն

1.16
Համաձայն իր քաղաքականության, Բանկը պահանջում է, որ Փոխառուները (ներառյալ Բանկի Փոխառությունների շահառուները), մրցույթի մասնակիցները, կապալառուները և նրանց գործակալները (անկախ նրանից, հայտարարված են, թե ոչ), ենթակապալառուները, ենթախորհրդատուները, ծառայություններ մատուցողները կամ մատակարարները, կամ դրանց անձնակազմը, պահպանեն բարոյականության բարձրագույն չափանիշներ` Բանկի կողմից ֆինանսավորվող պայմանագրերի ընտրության և իրականացման ժամանակ:
 [Տողատակ. Այս ենթատեքստում խորհրդատուի, կամ նրա անձնակազմից որևէ մեկի, նրա գործակալների, ենթախորհրդատուների, ենթակապալառուների, ծառայություններ մատուցողների, մատակարարողների, և/կամ նրանց անձնակազմի կողմից իրականացված ցանկացած գործողություն, որը նպատակ ունի ստանալ ոչ տեղին առավելություն մրցութային գործընթացի կամ պայմանագրի իրականացման ժամանակ, համարվում է ոչ պատեհ]: Ի կատարումն այդ քաղաքականության, Բանկը
(ա)
սույն դրույթի նպատակների համար հետևյալ կերպ է սահմանում ստորև բերված տերմինները.

(i)
«կաշառակերություն»` նշանակում է մյուս կողմի գործողությունների վրա անպատեհ կերպով ազդելու նպատակով ուղղակի կամ անուղղակի որևէ արժեք ներկայացնող բան առաջարկելը, տալը, ստանալը կամ միջնորդելը, 
 

(ii)
«խարդախություն»` նշանակում է որևէ գործողություն կամ բացթողում, այդ թվում սխալ ներկայացում, որը գիտակցորեն կամ անշրջահայաց կերպով շփոթեցնում է, կամ որով փորձ է արվում շփոթեցնել կողմին` ֆինանսական կամ այլ օգուտ ստանալու կամ պարտականություններից խուսափելու նպատակով, 

(iii) 
«գաղտնի պայմանավորվածություն»` նշանակում է երկու կամ ավել կողմերի միջև մշակված պայմանավորվածություն` անպատեհ նպատակին հասնելու` այդ թվում մյուս կողմի գործողությունների վրա անպատեհ կերպով ազդելու համար, 

(iv)
«հարկադրանք»` նշանակում է ուղղակիորեն կամ անուղղակի կերպով որևէ կողմին կամ կողմի գույքին վնաս պատճառելը կամ փչացնելը, կամ, վնաս պատճառելու կամ փչացնելու սպառնալիքը` կողմի գործողությունների վրա ոչ պատեհ կերպով ազդելու նպատակով, 

(i) «խոչընդոտում» նշանակում է`

(աա)
կանխամտածված կերպով հետաքննության համար ապացույց հանդիսացող նյութի ոչնչացում, կեղծում, խախտում կամ թաքցնում, կամ սխալ հայտարարությունների ներկայացնում հետաքննողներին` Բանկի կողմից կաշառակերության, խարդախության, գաղտնի պայմանավորվածության, հարկադրանքի դեպքերի հետաքննությանը էապես խոչընդոտելու նպատակով, և/կամ որևէ կողմին սպառնում, հարկադրում, կամ վախեցնում` թույլ չտալու նրան բացահայտել հետազոտության հետ առնչվող նրա իմացած տեղեկությունները կամ հետ պահելու նրան հետաքննությունից,

(բբ)
գործողություններ, որոնք նպատակ ունեն նյութապես խոչընդոտել Բանկի կողմից ստորև 1.16 (ե) կետով նախատեսված զննման և աուդիտի իրավունքները:

(բ)
կմերժի հաղթող ճանաչելու առաջարկը, եթե որոշի, որ շնորհման համար առաջարկված խորհրդատուն, կամ նրա անձնակազմից որևէ մեկը, կամ նրա գործակալը, ենթախորհրդատուները, ենթակապալառուները, ծառայություններ մատուցողները, մատակարարները և/կամ նրանց աշխատողները, տվյալ պայմանագրի համար մրցելիս ուղղակիորեն կամ անուղղակիորեն ներգրավված է եղել կոռուպցիայի, խարդախության, գաղտնի պայմանավորվածության, հարկադրանքի կամ խոչընդոտման մեջ,

(գ)
գնումը կհայտարարի ընթացակարգի խախտումով իրականացված, և չեղյալ կճանաչի պայմանագրի կատարման համար հատկացված վարկի միջոցների մասը, եթե երբևէ որոշի, որ վարկառուի ներկայացուցիչը կամ վարկի շահառուի ներկայացուցիչը պայմանագրի գնման կամ կատարման ժամանակ ներգրավված է եղել կաշառակերության, խարդախության, գաղտնի պայմանավորվածության, հարկադրանքի կամ խոչընդոտման մեջ, իսկ փոխառուն ժամանակին չի ձեռնարկել Բանկի համար գոհացուցիչ համապատասխան գործողություններ` նման դեպքերը տեղի ունենալու ժամանակ իրավիճակը շտկելու համար, այդ թվում ժամանակին Բանկին չի տեղեկացրել, որ գիտեր այդ դեպքերի մասին, 

(դ) 
ցանկացած պահի պատժամիջոցներ կկիրառի ընկերության կամ անհատի նկատմամբ՝ Բանկի պատժամիջոցների ընթացակարգերի համաձայն
, այդ թվում` հրապարակայնորեն հայտարարելով այդ ընկերությանը ոչ իրավասու որոշակի կամ անորոշ ժամկետով` (i) Բանկի կողմից ֆինանսավորվող պայմանագրերի համար, (ii) Բանկի ֆինանսավորմամբ ծրագրերի համար իրավասու հանդիսացող ընկերությունում որպես ենթախորհրդատու, մատակարարող կամ ծառայություններ տրամադրող նշանակվելու համար
,

(ե)
կպահանջի, որ մրցութային փաստաթղթերում և Բանկի փոխառություններից ֆինանսավորվող պայմանագրերում ներառվի մի դրույթ, համաձայն որը մրցույթի մասնակիցները, մատակարարները և կապալառուները, ինչպես նաև նրանց ենթախորհրդատուները, գործակալները, անձնակազմը, խորհրդատուները, ծառայություններ մատուցողները, մատակարարները թույլ տան Բանկին զննել առաջարկի ներկայացման և պայմանագրի կատարման հետ առնչվող բոլոր հաշիվները, հաշվետվությունները և այլ փաստաթղթերը, ինչպես նաև իրականացնել դրանց աուդիտ` Բանկի կողմից նշանակված աուդիտորների կողմից:»

ԳՆԱՌԱՋԱՐԿԻ ՁԵՎ









_________(Ամսաթիվ)

Ում`_______________________________ (Պատվիրատուի անունը)

     _______________________________ (Պատվիրատուի հասցեն)

     _______________________________

Մենք առաջարկում ենք իրականացնել  __________________________________________(Պայմանագրի անվանումը և համարը)` համաձայն սույն Գնառաջարկի հետ կից ներկայացվող Պայմանագրի պայմանների հետևյալ Պայմանագրի Գնով _________________________(գումարը բառերով և թվերով) (______________) ՀՀ դրամ՝ ներառյալ ԱԱՀ: Մենք առաջարկում ենք ավարտել Պայմանագրով սահմանված աշխատանքների կատարումը [Պետք է նշվի ժամկետը] օրացուցային օրվա ընթացքում` սկսած Պայմանագրի ստորագրման օրվանից: 

Սույն Գնառաջարկը և Ձեր կողմից Գնառաջարկի ընդունման գրությունը հիմք կհանդիսանան մեր միջև Պայմանագրի կնքման համար: Մենք հասկանում ենք, որ դուք պարտավոր չեք ընդունել ստացված ամենացածր կամ որևէ այլ Գնառաջարկ: 
Մենք սույնով հաստատում ենք, որ այս Գնառաջարկը համապատասխանում է առաջարկի փաստաթղթերով պահանջվող Գնառաջարկի Վավերականությանը:
Լիազոր ստորագրություն______________________________________

Ստորագրողի անունն ու պաշտոնը` _________________________________




         _________________________________

Կապալառուի անունը`_______________________________________

Հասցե:
         _______________________________________



         _______________________________________

Հեռ`
         ___________________

Էլ.փոստ`___________________

Կանխավճարի երաշխիք

[Երաշխավորի բլանկ կամ SWIFT նույնականացման կոդ] 

Շահառու՝ [Պատվիրատուի անվանումը և հասցեն]
Ամսաթիվ՝ 
ԿԱՆԽԱՎՃԱՐԻ ԵՐԱՇԽԻՔ No.

Երաշխավորող. [թողարկողի անունը, հասցեն և վայրը՝ եթե նշված չէ բլանկի վրա]
Մեզ տեղեկացրել են, որ ___________________ [Կապալառուի անունը (համատեղ ձեռնարկության դեպքում պետք է լինի համատեղ ձեռնարկուության անվանումը] (այսուհետ՝ «Հայտատու») [ամսաթիվ] Շահառուի հետ կնքել է [պայմանագրի համարը և Աշխատանքների հակիրճ նկարագրությունը] (այսուհետ` «Պայմանագիր) կատարելու համար:

Բացի այդ, մենք գիտենք, որ համաձայն Պայմանագրի պայմանների, պետք է վճարվի [գումարը բառերով և թվերով] կանխավճար` կանխավճարի երաշխիքի դիմաց:

Հայտատուի խնդրանքով մենք՝ [Բանկի անվանումը], hանդիսանալով երաշխավոր, սույնով պարտավորվում ենք` Շահառուի գրավոր պահանջը ստանալուն պես, անվերապահորեն Շահառուին վճարել [նշել գումարը բառերով և թվերով]1: Պահանջում կամ դրան ուղեկցող առանձին ստորագրված փաստաթղթում կնշվի, որ Հայատատուն, կամ`

(ա)
օգտագործել է կանխավճարը ոչ Աշխատանքները մոբիլիզացնելու ծախսերի համար, կամ

(բ)
 չի մարել կանխավճարը Պայմանագրի դրույթների համաձայն` նշելով Մրցույթի մասնակցի կողմից չմարված գումարը:

Սույն Երաշխիքով պայման է հանդիսանում այն, որ ցանկացած պահանջ կամ Կանխավճարի վճարում սույն Երաշխիքի շրջանակներում պետք է ստացվի Կապալառուի կողմից իր իսկ թիվ/բանկային հաշվի համարը/-ով, որն սպասարկվում է _________________ /նշել բանկի անվանումը և հասցեն/ կողմից:

Սույն երաշխիքով սահմանված առավելագույն գումարն աճողաբար կնվազեցվի այն գումարի չափով, որքանով Կապալառուն կմարի կանխավճարը՝ համաձայն միջանկյալ վճարման հայտարարագրերի կամ վկայագրերի, որոնց պատճենները կներկայացվեն մեզ: 

Երաշխիքը կդադարի գործել` ամենաուշը, կամ.

· մեր կողմից աշխատանքների ընդունման վճարման վկայագիրը ստանալուն պես, որում նշված կլինի վճարման համար վկայագրված է Պայմանագրի ընդունված գումարի իննսուն (90) տոկոսը՝ հանած պայմանական գումարները, կամ

· [ամսաթիվը], 2 
որը որ լինի ավելի վաղ:
Համապատասխանաբար, սույն Երաշխիքի շրջանակներում ցանկացած վճարման պահանջ բանկի գրասենյակ պետք է ներկայացվի վերոնշյալ ամսաթվից ոչ ուշ:
Սույն Երաշխիքը կարգավորվում է «Uniform Rules for Demand Guarantees (URDG) 2010 Revision, ICC Publication No. 758» դրույթների և պահանջների համաձայն, բացառությամբ հոդված 15(a)-ի օժանդակ հայտարարության: 

[Բանկի կնիքը և ստորագրություններ]
_________________

2Մուտքագրել Ավարտման ժամկետի գործողության ժամանակը լրանալու ակնկալվող ամսաթիվը: Պատվիրատուն պետք է ուշադրություն դարձնի, որ Պայմանագրի ավարտման ժամկետի երկարացման դեպքում հարկ կլինի Երաշխավորից խնդրել երկարացնել սույն երաշխիքի ժամկետը: Այսպիսի խնդրանքը պետք է ներկայացնել գրավոր և նախապես՝ նախքան երաշխիքում հաստատված գործողության ժամկետի ավարտը: Սույն երաշխիքը պատրաստելիս Պատվիրատուն կարող է ձևաթղթում՝ նախավերջին պարբերության ավարտին, ավելացնել հետևյալ տեքստը. Երաշխավորը համաձայն է սույն երաշխիքի մեկանգամյա երկարաձգմանը ոչ ավել, քան /6 ամիս//մեկ տարի/ ժամկետով՝ ի պատասխան նման երկարաձգման համար ներկայացված Շահառուի գրավոր խնդրանքին, որը պետք է ներկայացվի Երաշխավորին նախքան երաշխիքի գործողության ժամկետի ավարտը:
� Սույն ենթատեքստում ցանկացած գործողություն, որը նպատակ ունի ստանալ ոչ տեղին առավելություն մրցութային գործընթացի կամ պայմանագրի իրականացման ժամանակ, համարվում է ոչ պատեհ:


� «Մյուս կողմ» վերաբերում է հանրային պաշտոնյային, որը գործում է պայմանագրի գնման կամ կատարման առնչությամբ: Այս առումով ՙհանրային պաշտոնյա՚ ներառում է Համաշխարհային բանկի աշխատակազմը և գնման գործընթացում գնման որոշումներ կայացնող կամ ստուգող կազմակերպությունների աշխատակիցներին: 


� «Կողմ» վերաբերում է պետական պաշտոնյային, «օգուտ» և «պարտականություն» վերաբերում են գնման գործընթացին կամ պայմանագրի կատարմանը, «գործողություն կամ բացթողումը» նպատակ ունի ազդել գնման գործընթացի կամ պայմանագրի կատարման վրա: 


� «Կողմեր» վերաբերում է գնման գործընթացի մասնակիցներին (այդ թվում հանրային պաշտոնյաներ), որոնք փորձում են գները սահմանել արհեստական` ոչ մրցակցային մակարդակի վրա: 


� «Կողմ»-ը վերաբերում է գնման գործընթացի կամ պայմանագրի կատարման մասնակցին:


� Ընկերությունը կամ անհատը կարող են հայտարարվել ոչ իրավասու Բանկի կողմից ֆինանսավորվող պայմանագրերի շնորհման համար` (i) Բանկի պատժամիջոցների ընթացակարգերի համաձայն գործի քննության ավարտից հետո, այդ թվում, ի թիվս այլոց` փոխադարձ կասեցում այլ միջազգային ֆինանսական հաստատությունների հետ համաձայնեցված կերպով, Խորդախության և կոռուպցիայի համար Համաշխարհային բանկի խմբի պատժամիջոցների վարչական կորպորատիվ ընթացակրգերի միջոցով, (ii) ժամանակավոր կասեցման, կամ ընթացքի մեջ գտնվող գործի քննության կապակցությամբ վաղաժամ ժամանակավոր կասեցման արդյունքում: Տես 12 տողատակը և սույ Ուղեցույցների 1 Հավելվածի 8 կետը:


� Նշանակված ենթախորհրդատու, մատակարարող կամ ծառայություններ մատուցող են համարվում նրանք, որոնք (i) ընդգրկված են խորհրդատուի կողմից իր առաջարկում, քանի որ դա ապահովում է կոնկրետ և վճռորոշ փորձ ու տեխնոլոգիական գիտելիքներ, որոնք հաշվի են առնվում հատուկ ծառայությունների մասով խորհրդատուի առաջարկի տեխնիկական գնահատման ժամանակ, (ii) նշանակվել են Փոխառուի կողմից:


1Երաշավորը պետք է նշի Պայմանագրի ընդունված գումարի տոկոսը, որը սահմանված է Ընդունման նամակով` հանած պայմանական գումարները (առկայության դեպքում)` Պայմանագրի արժույթով: 


2 Նշեք ավարտման ակնկալվող ամսաթիվը: Պատվիրատուն պետք է ուշադրություն դարձնի նրա վրա, որ Պայմանագրի երարացման դեպքում պետք է երաշխավորից պահանջի երաշխիքի երկարացում: Պահանջը պետք է ներկայացվի գրավոր` մինչև երաշխիքով սահմանված ժամկետի ավարտը: Երաշիքը պատրաստելիս Պատվիրատուն կարող է պարբերության վերջում ավելացնել հետևյալ տեքստը` «Երաշխավորը համաձայն է մեկ անգամ երկարացնել սույն երաշխիքը [վեց ամիսն, մեկ տարի]` Շահառուի կողմից նման խնդրանք գրավոր ստանալու դեպքում: Այդ խնդրանքը կներկայցվի մինչև երաշխիքի վավերության ժամկետի ավարտը»: 





